
Inatsisartut Suleriaasianni § 33, imm. 3. nr. 1 naapertorlugu Nunat Avannarliit Killiit
Siunnersuisoqatigiiffianni ~ Inatsisartut  aallartitaasa  siulittaasuata  Josef =~ Motzfeldtip
aalajangiiffigisassatut siunnersuut manna sagqummiuppaa:

Nunat Avannarliit Killiit Siunnersuisoqatigiiffiata kaammattuutitut aalajangersagaanik nr. 3/2010-
mik, ataani allassimatut oqaasertalimmik, Inatsisartut tapersiinissaannik  Inatsisartut
aalajangiiffigisassaattut siunnersuut, kaammattuutitut aalajangersagaq imatut oqaasertagarpoq:

Nunat Avannarliit Killiit Siunnersuisoqatigiiffiata Savalimmiuni naalakkersuisunut,
Namminersorlutik Oqartussanut Islandimilu naalakkersuisunut siunnersuuteqarpoq Nunani
Avannarlerni  Killerni timmisartunik umiarsuarnillu angallannermi attaveqaatit
pitsanngorsarnissaannut siunnersuusiortussamik suleqatigiissitaliamik pilersitsisoqassasoq,
Nunat Avannarliit Atlantikumi Suleqatigiiffiat (NORA) sapinngisamik peqataatillugu.

Nassuiaat

Nunani avannarlerni immikkoortumi nassiussanik ilaasunillu angallassinermi niuernermi
sullissinermilu isumagqatigiissutaasinnaasut assigiinngitsut suleqatigiissutiginerisa annertusarnissaat
siunertaassaaq. Misissuinerit nalunaarusiallu pioreersut nunani avannarlerni immikkoortumi
sulisoqarfiit assigiinngitsut suliareriigaat suleqatigiissitaliap sulinermini aallaavigilluarsinnaavai.

Tassunga atatillugu kissaatigineqarpoq Islandimi Vestfjordene Tunullu akornanni sullissinerup
niuernerullu nunani avannarlerni immikkoortup ineriartortitsinnissaanut periarfissat immikkut
isiginiarneqassasut.

Qallunaat naalagaaffianni naalagaaffeqatigiinnermi  Savalimmiunut Kalaallillu Nunaannut
namminersorluni oqartussaanermik aaqqissuussineq peqatigalugu Nunani Avannarlerni Killerni
suleqatigiinneq ukiuni kingullerni annertuseriarujussuarnikuuvoq. Nunat Avannarliit Killiit
Siunnersuisoqatigiiffiat 1985-imi pilersinneqarpoq, pingaarnerusutullu siunertaalluni Nunani
Avannarlerni Killerni naalakkersuisut soqutigisat pingaaruteqartut pillugit isumasioqatigiittarnerisa
suleqatigiittarnerisalu ~ annertusarnissaat. ~ Nunat  Avannarliit  Killiit  suleqatigiinnerisa
annertusarnissaanut tunngavissat pisariaqartut pingaarnerit tassaapput timmisartunik umiarsuarnillu
angallannermi periarfissat. Tassunga assersuutitut taasinnaavarput Islandip Savalimmiullu
killeqanngitsumik  niuersinnaaneq pillugu 2006-imi  isumaqatigiissutaat tunngavigalugu
Savalimmiut Islandimi peqqinnissaqarfimmik annertusiartortumik atuinera, taamaaliornikkullu
nunat imminnut qaninneri atorluarneqarpogq.

Nunat Avannarliit Killiit akornanni sullissinermut, niueqatigiinnermut nassiussanillu assartuinermi
pisariaqartoq alla tassaavoq pitsaasumik ataveqatigiinnissaq, tamannalu takornariartitsisarnermut
aamma atuuppoq. 1995-imiilli Nunani Avannarlerni Killerni angallassisartut
suleqatigiingaatsiartarput, tassani ilaatigut ataatsimoorullugu tuniniaasoqartarluni aammalu Islandip
Kalaallillu Nunaata akornanni timmisartukkut attaveqaatit pitsanngortinneqarnerat ilaatigut
Kalaallit Nunaanni takornariartitsisarnerup annertusineranik kinguneqarpoq. Nunani Avannarlerni
Killerni timmisartuutileqatigiiffiit angalatitsiviillu akornanni annertunerujartortumik suleqatigiinneq
ilutigalugu silaannakkut angallanneq pillugu Islandip Savalimmiunut Kalaallillu Nunaannut

isumaqatigiissutissatut pilersaarutaata kingunerisinnaava Savalimmiut, Islandip Kalaallillu Nunaata
akornanni timmisartut umiarsuillu atorlugit sullissisoqalernera.

Islandimi Vestfjordene Tunulu

Nunat imminnut qaninneri pissutigalugu pingaartumik Islandimi Vestfjordene Tunullu akornanni
attavegaqatigiittarnerup  annertusarneqarnissaa  soqutigineqartorujussuuvoq. Assersuutigalugu
taaneqarsinnaavoq  illogarfik  Ittoqqortoormiit ~ Nuummut  sanillillugu  [safjordurimut
ganinnerujussuummat, Tunulu tassanngaaniit nioqqutissanik pilersorneqarsinnaavoq.

Nunat  Avannarliit  Killiit ~ Siunnersuisoqatigiiffiata ~ Savalimmiuni  naalakkersuisunut,
Namminersorlutik  Ogqartussanut  Islandimilu  naalakkersuisunut siunnersuuteqarpoq Nunat
Avannarliit ~ Killiit akornanni  suleqatigiinneq pioreersoq suleqatigiinnerullu  taassuma
ineriartortinneqarnissaanik  kissaateqarneq aallaavigalugit nalunaarusiat suliarineqareersut
tunngavigalugit aammalu Nunani Avannarlerni Killerni silaannakkut immakkullu angallannermi
attaveqaatit annertusarnissaannik siunnersuusiortussamik suleqatigiissitaliortoqassasoq, Nunat
Avannarliit Atlantikumi Suleqatigiiffiat (NORA) peqataatinneqarsinnaalluni. Nunat Avannarliit
Killiit ~ Siunnersuisoqatigiiffiat isumaqarpoq Kalaallit Nunaanni aatsitassarsiornissamik
pilersaarummut issittullu imartaani nassiussanik ilaasunillu immakkut annertusiartortumik
angallassinermut  ilaatigut  tunngatillugu  niuernerni  sullissinernilu  assigiinngitsuni
suleqatigiinnermut  ilanngullugu  takornariartitsinermi,  ilisimatusarnermi  kulturikkullu
ingerlatsinermi suleqatigiinnerit aallaavigalugit nunat siunissaat immikkut
pingaartinneqartariaqartut.

Kaammattuutitut aalajangersakkamut normu 3/2010-mut ILANNGUSSAQ

Nunap immikkoortui taakku marluk Tunup aamma Vestfjordenep nunataasa sananeqaasiat imatut
allaaserineqarsinnaavoq.

[safjordur kommune tassaavoq Vestfjordenep avannarpasissortaani kommunit katillugit arfinillit
ataatsimut kattunneqarnikut. Kommunimi tassani inuit 4.000-t missaaniittut najugaqarpat, 2.400
km? —tullu isorartutigaluni sinerissamilu tallimanik illoqarfeqarluni: Pingeyri, Flateyri, Sudureyri,
{safjordur aamma Hnifsdalur.

Tunu 2.600 km-isut isorartutigaaq, affaalu nuna allanngutsaaliugaalluni, affaatalu aappaani
marlunnik illogarfeqarpoq mikinerusunillu arlalinnik nunaqarfeqarluni. Illoqarfiit taakku marluk
Kangiani-Kitaani kommunimut nutaamut ilaapput, ullumikkut taaguutilik Kommuneqarfik
Sermersooq. Tunumi illoqgarfiit taakku marluk tassaapput Ittogqortoormiit (Dalvikurbyggds-ip
illoqarfittut ikinngutigisaa) aamma illoqarfik Tasiilaq tallimanillu nunaqarfeqartoq tassalu Kulusuk,
Sermiligaaq, Kuummiut, Tiniteqilaaq aamma Isortoq. 1. juni 2008 Tasiilaq eqqaalu katillugit 3.045-
nik inoqarpoq, taakkunannga 1.908-t Tasiilap illoqarfiani najugaqarput nunaqarfinnilu tallimani
1.137-t najugaqarlutik. Ittoqqortoormiuni inuit 500-t missaaniittut najugaqarput. Taamaammat
nunap immikkoortuani Ittogqortoormiut avaannaani nuna allanngutsaaliugaq ilanngullugu
1.457.000 km? -isut isorartutigisumi inuit 3.500-t missaaniittut najugaqarput. Nunap immikkoortua
takornarissanit minnerunngitsumillu ilisimatuunit ilisimasassarsiorlutik angalasunit
orninneqartarpogq.

Tunumi aatsitassarsiornissamik pilersaarutigineqartumut aammalu ilisimasassarliorlutik angalasanut
peqqinnissaqarfik takornariartitsisarnerlu ilanngullugit sullissinissamik neqerooruteqarnernut
atatillugu [safjordurip aamma Tunup akornanni annertunerusumik attaveqaqatigiittarnissamik
isumassarsiaq sagqummiunneqarpoq, ilaatigut Hornstrandirimi nuna eqqissisimatitaq aamma
Tunumi nuna allanngutsaaliugaq, kulturi ilinniartitaaneq allallu pillugit sulegatigiinnissaq
ilanngullugit. Vestfjordene aamma Tunup akornanni annertunerusumik attaveqaqatigiittarnissamik
soqutiginninnerup  kinguneranik  annertunerusumik attaveqaqatigiittarnissamut  periarfissat
misissungaatsiarneqarput,  takuuk  takussutissiaq ataaniittoq. = Misissuinerup  takutippaa
annertunerusumik attaveqaqatigiittarnissamut pisariagartitat pingaarnerit marluusut.

Siullermik  [safjordur-imi ~ mittarfimmit nuna tamat akornanni  timmisartorsinnaaneq
akuersissutigineqartariaqarpoq, nunat tamat akornanni piumasaqaatinik naammassinninnikkut
imaluunniit taakku malinnginnissaannut immikkut akuersissummik pissarsinikkut. Tunup
sikusarnera pissutigalugu ukiumut qaammatit tallimat aamma arfineq pingasut akornanni immakkut
tikinneqarsinnaasarpoq. ~ Taamaammat  timmisartoq  atorlugu  atassuteqarneq  Tunumi
pingaaruteqartorujussuuvoq. Constable Point (Nerlerit Inaat) Tunumi Ittoqqortoormiit eqqaaniittoq
nunat tamat akornanni mittarfiuvoq, tassanngaaniillu Tunumi sumiiffinnut assingiinngitsunut
qulimiguulik atorlugu ingerlaqgittoqarsinnaavoq. Kisiannili Nerlerit Inaata aamma Isafjordurip
akornanni timmisartukkut togqaannartumik atassuteqarnissaq inerteqqutaavoq, Isafjordurimi
mittarfimmi nunat tamat akornanni mittarfinnut piumasaqaatit naammassineqarnikuunngimmata.
Taamaammat  [safjordurimukarniaraanni  Islandimi nunat tamat akornanni  mittarfik
(assersuutigalugu  Akureyri) tamatigut aqqutigineqaqqaartariaqarpoq, tamannalu  nunat
immikkoortuisa akornanni toqqaannartumik attaveqarnissamut kajumissaataanngilaq. Taamaammat
fsafjordurip Tunullu akornanni annertunerusumik attaveqaqatigiinnissamut Isafjorourimi mittarfik
maannamuugallartoq akornutaavoq. Tassunga ilanngullugu mittarfik timmisartunit assartuutinit

angisuunit miffigineqarsinnaagunanngilag, assersuutigalugu Herculesinit Tunumi
aatsitaassarsiornermut  atatillugu  timmisartut  atorlugit  assartuinermi  atorneqartussatut
ilimanarluinnartunit. Illuatungaanili [safjordurip Tunullu akornanni toggaannartumik inunnik
angallassisoqarluarsinnaavoq, fsafjordurimi  mittarfik nunat tamat akornanni mittarfittut
akuerineqarsinnaappat aammalu Islandip Kalaallillu Nunaata akornanni silaannakkut angallanneq
pillugu isumaqatigiissusiortoqarsinnaappat, tamassumalu nunat tamat akornanni ilaasunik
angallassinernik aqutsineq ajornaannerulersissavaa.

Aappassaanik, Kalaallit Nunaanni umiarsualivinnut tulassinnaaneq pillugu Kalaallit Nunaanni
Naalakkersuisunut isumaqatigiissusiornissaq sulissutigineqartariagqarpoq, kalaallilli
umiarsuaatileqatigiiffiat Royal Arctic Line kalaallit umiarsualiviinut tamanut usinik angallassinermi
kisermaasisuuvoq. Uani aaqgqiissutaasinnaasunik tikkuussisogartariaqarpoq, assersuutigalugu
Norgep Ruslandillu isumaqatigiissusiaasa assinganik, nunat taakku marluk killeqarfii agqusaarlugit
killeganngiusattumik angalasinnaanermut atuuttoq, tassani russit 40.000-it norgemiullu 9.000-it
passeqaratik killeqarfik aqqusaarlugu angalasinnaallutik.

Nunat avannarliit killiit akornanni attaveqarnerup annertusarnissaanut ataatsimut isigalugu
periarfissat pillugit nassuiaatinut nalunaarusianullu takussutissiaq, Vestfjordenemulli
Tunumullu immikkut tunngatillugu:

1999 aamma 2004: Islandi Nunat Avannarliit Siunnersuisoqatigiiffianni siulittaasuuvoq,
siulittaasuunermilu pilersaarusiamini allallunni siunertaasoq Nunat Avannarliit Killiit akornanni
attaveqartarnerup pitsanngorsarnissaata suliniutiginissaa, pingaartumik silaannakkut angallanneq
eqqgarsaatigalugu. Tamanna pinikuuvoq, silaannakkullu aqqutit annertuumik pitsanngornikuupput,
iliuuseqaqgqittoqassanersorli apeqqutaavoq.

2003: Nunani avannarlerni suleqatigiissitaliamit nalunaarusiaq “Nunat Avannarliit Killiit nunat
avannarliit suleqatigiinneranni”.

2004: Islandip Nunat Avannarliit Siunnersuisoqatigiiffianni siulittaasuuneranut atatillugu
Akureyrimi  Universitetimi (Rannsoknastofnun Héskolans 4 Akureyri Rannsoknarstofnunar
Héskolans & Akureyri) RHA-p ilisimatusarfianit nalunaarusiag, "NUNANI AVANNARLERNI
KILLERNI = SILAANNAKKUT IMMAKKULLU ANGALLANNEQ, SUMINNGAANIT
SUMULLU? MISISSUEQQISSAARNEQ MISSINGERSUINERLU”. Nalunaarusiortuupput Jon
Porvaldur Heidarsson aamma Hjalti Johannesson. Nalunaarusiami ilaatigut
ilisimatitsissutigineqarpoq  Nunat  Avannarliit ~ Siunnersuisoqatigiivisa  suleqatigiissitaliaata
nalunaarusiamik qulaani taaneqartumik saqqummersitsisup Nunani Avannarlerni ministerit
siunnersuisoqatigiiffiat ginnuivigigaa Nunat Avannarliit Killiit, Nunat Avannarliit nunallu allat
akornanni silaannakkut immakkullu angallannermi pissutsinik annertuumik nalilersueqqullugu,
tassungalu ilanngullugu Savalimmiut, Islandip Kalaallillu Nunaata akornanni timmisartut atorlugit
aqqummut nutaamut aningaasatigut tapersiisoqarsinnaanersoq. Timmisartut atorlugit aqummut
nutaamut aningaasatigut tapersiinissaq itigartinneqarpoq, ilaatigut tunngavilersuutigineqarluni
Nunat Avannarliit Killiit akornanni timmisartukkut angallanneq Nunat Avannarliit immikkoortuani
timmisartukkut angallannernut allanut atatillugu isigineqartariagartoq. Taassuma kingorna
suleqatigiissitaliap siunnersuutigaa sumiiffinni attaveqaatini timmisartut umiarsuillu atorlugit
angallannermik  sumulluunniit attuumassuteqanngitsunut nalilersortinnissaanut  periarfissat
misissorneqassasut, taannalu assersuutigalugu europamiut attaveqaqatigiittarnermut apeqqutit
pillugit  pilersaarusiaannut  ilanngunneqarsinnaasoq.  Qinnuiviginninneq  taanna  nunat

angallannermut  ministeriinut saqummiunneqarpoq. Taassuma kinguneranik internetikkut
sagqummersitamut ataani taaneqartumut ilanngullugu angallannermut ministeriagarfiup RHA
nalunaarusiortippaa.

2004: Islandip Tunullu akornanni immakkut angallanneq aammalu takornariartitsineq, niuerneq,
peqqinnissamik aqutsineq ilinniartitaanerlu pillugit ataatsimeersuarneq ,.Siglingadagar 4 fsafirdi”-
mut atatillugu aaqgissuunneqarpoq. Tassunga peqatigitillugu Isafjordur Kommunimiit Kalaallillu
Nunaanni ~ Namminersornerullutik ~ Oqartussat  peqataaffigisaannik ~ soqutigisaqaqatigiit
ataatsimiipput. Tassani ilaatigut Tunumi eqqakkanik fsafjorourimi  ikuallaasarnissamik
isumassarsiaq sagqummiunneqarpoq.

2005: "Nunani Avannarlerni Killerni silaannakkut angallanneq” pillugu Islandimi angallannermut
ministeriaqarfiup internetikkut sagqummersitaa, januarimi 2005-imi saqqummersinneqarpoq.

2007: Issittumi umiarsuaatileqatigiiffinnut immakkullu angallannermut qitiusumik sullissivik
pillugu altingimi aalajangersagassatut siunnersuut Lilja Rafney Magnusdottirimit, maannakkut
Nunat Avannarliit Killiit Siunnersuisoqatigiiffiannut islandimiut aallartitaanni siulittaasumik
tulliusumit, Steingrimur J. Sigfassonimit Kolbran Halldorsdottirimillu Altingip 133-ssaanik 2006-
2007-imi ataatsimiinnerani saqqummiunneqarpoq. Tassani ilaatigut allassimavoq: ” Isafjorour
pitsaasumik umiarsualiveqarpoq atortorissaarutinik annertuunik sanaartorfigineqarsimasoq.
Umiarsualivik  angisuujuvoq umiarsuillu qanorluunniit angitigisut taliffigilluarsinnaallugu.
[safjordur ~ umiarsuarnut Tunumi  aalisartunut  sullinneqarnissamillu  pisariaqartitsisunut
attaveqarluarpoq. Umiarsuaatileqatigiiffippassuit Norgemeersut Savalimmiuneersullu
sullissinissamik neqeroorutit taanna ukiorpassuarni atorluartarnikuuaat. Sullissisinnaassuseq
annertoorujussuuvoq aammalu  umiarsuaatileqatigiiffinnut,  aalisakkanik  tunisassiornermi
Tunumullu assartuinermi periarfissat maannakkut atorluarneqanngillat. Vestfjordene Tunumilu
nunaqarfiit akornanni attaveqaqatigiinnermik suleqatigiinnermillu pilersitsinissaq pingaartuuvoq.”

2007: Nalunaarusiaq “Vestfjordene Tunulu. Vestfjordene/ Isafjordur Tunullu akornanni
suleqatigiissinnaanermut periarfissaasinanik nalilersuineq”. [safjorurip kommuniata allallut
tapersiinerisigut nalunaarusiaq suliarineqarpoq. Nalunaarusiaq Sigridur Ol6f Kristjansdottirimit
suliarineqarpoq. Nalunaarusiami ilaatigut inerniliisogarpoq “Alloriarneq tulleq tassaasinnaavoq
soqutigisaqartut peqataaffigisaannik assigiinngitsunik suliaqartut suleqatigiiffiannik
pilersitsioqarnissaa.  Suliarineqartariaqartunik  suleqatigiissitaliaq  aalajangersaasariaqarpoq,
suliassanut missingersuusiorluni, aningaasanik pissarsiorluni taavalu suliniutit aallartillugit.”
fsafjordurip kommuniani ataatsimiinnermik imagqarniliami normu 70-imi 31. januar 2007-
imeersumi nalunaarusiaq nassuiarneqarpoq, naggasiullugulu allassimalluni ataatsimiititaliap
nalunaarusiornermik akisussaasup taamatut suleqatigiissitaliornissamut periarfissat misissussagai.

2008: Kalaallit Nunaata [safjordurillu akornanni Tunu pingaarnerutillugu attaveqarnerup
niueqatigiinnerullu annertusarnissaanik nalilersuinissamik suleqatigiinnissaq pillugu
piumassuseqarnermik nalunaarut, nunanut allanut ministeriagarfimmit safjérdurillu kommunianit
11. august suliarineqartoq, nunanullu allanut ministerimit Ingibjorg Solrin Gisladottirimit
bormesterimillu Halldor Halldérssonimit atsiorneqartoq, kommunalbestyrelsimillu akuerineqartoq.
Aalajangerneqarpoq [safjordur kommune nunanullu allanut ministeriagarfik nalunaarusiornermut
ISK  500.000-inik  tapersiissasut.  Vestfjordenet aningaasaqarnermik ineriartortitsinermut
allattoqarfiata (Atvinnupréunarfélag Vestfjarda) nalunaarusiortuunissani akueraa.

2008-2009: Tunumi aatsitassarsiornissamik  pilersaaruteqarneq, nuit atugarisaasa
ineriartortinneqarnissaat ilanngullugu, Isafjordurip Tunumut gitiusumik sullissivinngornisaata sunik
piumasaqaatitaqartitsisinnaanera pillugu Vestfjordenet aningaasaqarnermik ineriartortitsinermut
allattoqarfia eqqaamasassat allattorsimaffiannik pingasunik tunniussaqarpoq. Inerniliisoqarpoq
fsafjorourip umiarsualivia sullissivissatut periarfissaasoq. Ittoggortoormiunit
aatsitssarsiorfinngornissatut  pilersaarusiorfigineqartumit ~ Isafjordurimut ~ immakkut  aqqut
Reykjavikimut sanilliullugu ullormik ataatsimik sivikinneruvoq (ullut marluk imaluunniit
pingasuunatik ulloq ataaseq marlulluunniit). Islandimiullu umiuarsuaat sullissisuussappatta kalaallit
umiarsualiviinut  tulassinnaaneq  nalilersoqqinneqartariagarpoq, = maannakkummi  kalaallit
umiarsuaatileqatigiiffiat Royal Arctic Line kalaallit umiarsualiviinut tamanut usinik assartuinermi
kisermaasisuuvoq. Aatsitassarsiorneq eqqarsaatigalugu Isafjordurip mittarfia timmisartunik
assartuutinik,  assersuutigalugu  Herculesinik  aatsitassarsiornermi  unisinik  silaannakkut
assartuinermi atorneqartussaagunartunik, amma sullissisinnaassagunanngilaq. Akerlianik Tunumiit
inunnik angallassinermi mittarfik suliagarsinnaavoq, nunat tamat akornanni silaannakkut
angallassinermi  akuersissutinik ~ peqarnissaa  piumasaqaatinillu = naammassinnissimanissaa
apeqqutaalluni. Aatsitassarsiortunik sullissinermut, takornariartitsinermut, ilinniartitaanermut
pikkorissarnernullu peqqinnissaqarfimmullu tunngatillugu silaannakkut immakkullu angallassineq
pitsanngortinneqassappat suleqatigiinneq annertusarneqartariaqarpoq, taamaammallu ersarippoq
pisortat (nunanut allanut ministeriaqarfiit angallannermullu ministeriaqarfiit) tapersiinissaat
fsafjordurip Tunullu annertunerusumik suleqatigiinnissaannut pisariagarpoq.

2009: Nunap immikkoortuani Vestfjordene-mi inatsisartut aalajangersagaq akuersissutigaat, tassani
angallannermi  oqartussat kajumissaarneqarlutik “Islandip Kalaallillu Nunaata akornanni
silaannakkut  angallannneq pillugu  isumagatigiissusiornerisigut  Isafjordurimit ~ Tunumut
timmisartuussisinnaanermut periarfisseeqqeqqullugit.” Inerniliinermi oqaatigineqarpoq “Kititsinni
sanilitsinnik qaninnernik attaveqarnerup annertusarnissaanut periarfissaqarnissami tatiginartumik
silaannakkut angallattogarsinnaanera apeqqutaavoq.”

2010: Nunat allat pillugit apeqqutit nunanullu allanut pissutsit pillugit nunanut allanut ministerip
nalunaarusiaani Altingip 138-ssaanik ataatsimiinnerani 2009-2010-mi saqqummiunneqartumik
ilaatigut allassimavoq ” piffissami qaninnermi Islandip, Danmarkip, Norgep Sverigellu akornanni
silaannakkut angallanneq pillugu nunat avannarliit isumaqatigiissutaasa atsiorneqarnissaa
siunniunneqarpoq. Tassunga atatillugu Savalimmiunut Kalaallillu Nunaannut
isumagatigiissusiornissaq soqutigineqartorujussuuvoq.”

Naggasiullugu Nunat Avannarliit Islandimi allaffiata nittartagaani allassimavoq, allaffimmi Nunat
Avannarliit europamiunillu peqataalersitsinissaq pillugit oqallinnermi oqallisigineqartoq Norgep,
Islandip, Savalimmiut, Kalaallit Nunaata EU-1lu akornanni attaveqaqatigiinneq Nunat Avannarliit
suleqatigiiffianni suliarineqartariaqartoq. Annertunerusumik uani taanna pillugu

atuagaqarsinnaavutit http://www.forsaetisraduneyti.is/nordurlandaskrifstofa/Norraen utgafa/nr/917

